
I lawer o fyfyrwyr yn yr Unol Daleithiau, mae astudio yn yr ysgol uwchradd heddiw’n haws, dyweder, na chan mlynedd yn ôl. Yn wir, oherwydd datblygiadau i dechnolegau y gellir eu defnyddio i astudio, nid yw bod yn fyfyriwr y dyddiau hyn yn fawr o benbleth. Hefyd, nid oes rhaid i ddisgyblion ysgol uwchradd ruthro i ddewis eu meysydd arbenigedd yn y dyfodol a mynd i brifysgol; yn lle hynny, gallant gymryd blwyddyn i ffwrdd i ymlacio, ennill rhywfaint o arian, a gweld beth hoffent ei wneud cyn astudio mwy. Ac yn fy marn i, un o’r ffyrdd gorau o dreulio blwyddyn i ffwrdd (o leiaf hanner y flwyddyn) yw teithio o gwmpas gwahanol wledydd.
Nid dim ond mater o gael hwyl yw teithio; yn wir, mae’n ysgol oroesi ddifrifol, yn enwedig i rywun ifanc sydd wedi arfer â rhieni’n gofalu amdano neu amdani. Nid yw’n golygu bod rhaid i rywun goginio bwyd ar dân agored na chysgu mewn coedwigoedd ofnadwy; yn wir, yn yr 21ain ganrif, mae Master Card yn golygu y gall rhywun fyw’n gyfforddus bron yn unrhyw wlad yn y byd. Drwy oroesi, rydw i’n golygu bod angen gwneud penderfyniadau annibynnol a chymryd cyfrifoldeb amdanynt drwy wynebu’r canlyniadau. Ble i fwyta neu beth i’w goginio; pa drafnidiaeth yw’r rhataf; sut i brynu rhywbeth sydd ei angen arnoch pan nad yw’r gwerthwr yn siarad unrhyw iaith yr ydych yn ei gwybod; ble i aros dros nos; sut i fynd o bwynt A i bwynt B – y rhain, yn ogystal â llawer o gwestiynau eraill y bydd teithiwr yn eu datrys bob dydd, ac nid oes neb o gwmpas i ddweud wrthynt a yw eu penderfyniad yn wir neu’n anwir. I berson ifanc, mae’r gallu i wneud penderfyniadau sy’n effeithio ar ei fywyd/ei bywyd yn gallu bod yn amhrisiadwy. 
Yn ogystal â gwneud person ifanc yn fwy pendant, mae teithio’n gallu eich helpu i gyfathrebu’n well. Pan ewch i wlad dramor, ni fyddwch yn gwybod prin ddim amdani. Hyd yn oed os ydych wedi chwilio am wybodaeth amdani, bydd 90% ohoni’n ddiwerth ar ôl i chi gyrraedd y lle newydd. Felly, bydd angen cymorth arnoch, a dim ond pobl leol all eich helpu mewn gwlad dramor; os ydych wedi teithio i wlad lle nad ydynt yn siarad Saesneg, dylech hefyd baratoi am y ffaith na fydd pobl yn eich deall. Gall hyn droi’n argyfwng yn hawdd, oherwydd yn sydyn mae hyd yn oed brawddegau cyfathrebu sylfaenol fel “Mae angen doctor arna’i” neu “Mae angen help arna’i” yn her; felly, rhaid i deithiwr naill ai ddysgu brawddegau yn yr iaith leol, neu ddefnyddio ystumiau i geisio ei egluro ei hun. Mae’r ddwy ffordd yn hwyl, ac yn cyfrannu at wneud rhywun yn fwy dibryder a’i ddysgu i gyfathrebu â bron unrhyw un. I rywun sydd wedi byw am hanner blwyddyn yn Nepal, er enghraifft, bydd hi’n haws cyfathrebu â phobl sy’n siarad Saesneg ar ôl dod adref (IFR).
Hefyd, mae teithio’n gwneud pobl yn fwy eangfrydig. Wrth fyw mewn amgylchedd homogenaidd, nid yw person ifanc yn cael llawer o gyfle i weld y tu hwnt i normau cydffurfiol ymddygiad, arferion na moesau. Mae amgylcheddau homogenaidd yn tueddu i wneud pobl yn fwy ceidwadol. Yn lle hynny, dychmygwch eich bod yn cyrraedd yn sydyn mewn ardal hollol newydd, gyda diwylliant, traddodiadau, agweddau a ffordd o fyw sy’n hollol wahanol. Bydd rhaid i chi naill ai addasu, neu fynd yn ôl adref, oherwydd mae’r rhwystredigaeth o’r ffaith bod pobl dramor yn gwneud llawer o bethau’n wahanol i’r hyn y daethoch i arfer ag ef gartref yn gallu bod yn rymus. Yn ffodus, mae’r rhan fwyaf o deithwyr yn addasu i reolau newydd ac yn mwynhau gwneud hynny, sy’n eu gwneud yn fwy eangfrydig, parod i arbrofi a mympwyol. Nid oes angen dweud y gall hyn i gyd fod yn ddefnyddiol i rywun lle bynnag y mae’n byw, neu beth bynnag y mae’n ei wneud.
Mae myfyrwyr modern yn gallu mwynhau’r posibilrwydd o deithio o gwmpas y byd cyn mynd i brifysgol i ddewis llwybr eu bywyd yn y dyfodol. Mae teithio yn ystod blwyddyn i ffwrdd (neu o leiaf am nifer o fisoedd) yn gallu gwneud y myfyriwr sy’n teithio’n fwy cyfrifol a phendant, yn gyfathrebwr gwell, ac yn eangfrydig. Mae’r sgiliau a’r rhinweddau hyn yn gallu bod yn amhrisiadwy i rywun drwy gydol ei oes.

